
1. Անհրաժեշտությունը
 Որոշման նախագծի մշակումը պայմանավորված է ՀՀ Վարչապետի կողմից ՀՀ Արարատի մարզ կատարած այցի շրջանակներում ներկայացված և ՀՀ Արարատի մարզպետի աշխատակազմի 2023 թվականի գործունեության արդյունքների վերաբերյալ	 2024 թվականի օգոստոսի 21-ի N Վ/94-2024 Արձանագրության 3.2 կետի՝ մասնավոր հատվածի ներգրավվածությամբ Արարատ համայնքի տիպային մարզահամալիրի կառուցման ծրագրի գործընթացի և ՀՀ Կառավարության 2025 թվականի օգոստոսի 28-ի N 1238-Լ որոշումամբ հաստատված սիրողական սպորտի զարգացման ծրագրի իրականացման անհրաժեշտությամբ: 
1. Ընթացիկ վիճակը և խնդիրները
Արարատ համայնքում սիրողական սպորտի զարգացման ծրագիրն իրականացնելու՝ սպորտային համալիր կառուցելու նպատակով, ՀՀ կառավարության 30 ապրիլի 2025 թվականի N 535-Ա որոշմամբ ՀՀ Արարատի մարզ, համայնք Արարատ, Շահումյան փողոց 62/2 հասցեում գտնվող 150.4 քմ օժանդակ շինություններն ու դրանց զբաղեցրած, օգտագործման ու սպասարկման համար հատկացված 0.12399 հեկտար մակերեսով հողամասը (վկայական՝ N 27122023-03-0119) հետ է վերցվել ՀՀ ՏԿԵ նախարարության պետական գույքի կառավարման կոմիտեից և ամրացվել է ՀՀ ԿԳՄՍ նախարարությանը (հիմք՝ թիվ N 07082025-03-0037 վկայական), սակայն գործընթացն ամբողջությամբ իրականացնելու համար հատկացված տարածքը չի բավարարում:
  3.Կարգավորման բնույթը և նպատակը 
Հարցի կարգավորման նպատակով առաջարկվում է Հայաստանի Հանրապետության կրթության, գիտության, մշակույթի և սպորտի նախարարությանն (այսուհետև՝ Նախարարություն) ամրացնել Արարատ համայնքի Շահումյան փողոց 62  հասցեի N 1 հիմնական դպրոցի հետնամասում գտնվող Շահումյան 62/4 հասցեի հողամասը և Արարատ համայնքի սեփականություն հանդիսացող Խ. Աբովյան փողոցի 1-ին նրբանցք 1 հողամասը՝ ավտոկայանատեղիի կառուցման համար:
Վերոգրյալով պայմանավորված՝ նախատեսվում է Հայաստանի Հանրապետության սեփականություն հանդիսացող, Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված, Հայաստանի Հանրապետության Արարատի մարզ, համայնք Արարատ Շահումյան փողոց 62 հասցեում գտնվող պետական սեփականություն հանդիսացող և «Հայաստանի Հանրապետության  Արարատի մարզի Արարատ քաղաքի Ժորես Մկրտչյանի անվան հ.1 հիմնական դպրոց» պետական ոչ առևտրային կազմակերպությանն անհատույց օգտագործման իրավունքով տրամադրված գույքի կազմից առանձնացվող Հայաստանի Հանրապետության Արարատի մարզ, համայնք Արարատ Շահումյան փողոց 62/4 հասցեում գտնվող, 6.2 քառ. մետր մակերեսով օժանդակ շինությունը, ինչպես նաև դրա զբաղեցրած, օգտագործման ու սպասարկման համար հատկացված, սեփականություն հանդիսացող 1.09260 հեկտար մակերեսով հողամասը (հիմք ընդունել տարածքի չափագրման արդյունքների տվյալները) հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից  և ամրացնել Նախարարությանը:
ՀՀ Արարատի մարզի Արարատ համայնքի համաձայնությամբ նախատեսվում է ՀՀ Արարատի մարզի Արարատ համայնքի սեփականություն հանդիսացող Արարատ համայնքի Խ. Աբովյան փողոցի 1-ին նրբանցք 1 հասցեում գտնվող 0.17608 հա մակերեսով հողամասը (կադաստրային ծածկագիր՝ 03-002-0003-0173) նվիրաբերել Հայաստանի Հանրապետությանը և ամրացել Նախարարությանը՝ սպորտային համալիրի ավտոկայանատեղիի կառուցման նպատակով, իսկ ՀՀ կառավարության 30 ապրիլի 2025 թվականի 553-Ա որոշմամբ Նախարարությանն ամրացված Հայաստանի Հանրապետության Արարատի մարզ, համայնք Արարատ Շահումյան փողոց 62/2 հասցեում գտնվող,  150.4 քառ. մետր մակերեսով օժանդակ շինությունները, ինչպես նաև դրա զբաղեցրած, օգտագործման ու սպասարկման համար հատկացված, սեփականություն հանդիսացող 0.12399 հեկտար մակերեսով հողամասը (անշարժ գույքի նկատմամբ իրավունքների պետական գրանցման թիվ N 07082025-03-0037 վկայական) նվիրաբերել Հայաստանի Հանրապետության Արարատի մարզի Արարատ համայնքին՝ իր միջոցների հաշվին Արարատ համայնքում մարզադպրոց կառուցելու նպատակով: 
[bookmark: _GoBack]Հիմք ընդունելով ՀՀ կառավարության 28.08.2025 թվականի N 1238-Լ որոշմամբ հաստատված հավելվածի 3-րդ հոդվածի 10-րդ կետը՝ մինչև 2027 թվականի ավարտը Հայաստանի Հանրապետության կառավարությանը ՀՀ կրթության, գիտության, մշակույթի և սպորտի նախարարի կողմից առաջարկություն կներկայացվի Հայաստանի Հանրապետության Արարատ համայնքում կառուցված սպորտային համալիրը հավատարմագրային կառավարման հանձնելու վերաբերյալ: 
Կարգավորման նպատակն է յուրաքանչյուր խոշորացված համայնքում տիպային սպորտային համալիրի  առկայություն, որն անպայման պետք է ներառի լողավազան և ֆիթնես սրահ։ 
Սույնով կխթանենք սիրողական սպորտի զարգացումը՝ ապահովելով ֆինանսավորում, տեխնոլոգիական նորարարություններ և լայնածավալ ներգրավվածություն, ինչը կնպաստի առողջ հասարակության և համայնքների ձևավորմանը:
4.Տվյալ բնագավառում իրականացվող քաղաքականությունը 
Երեխաների և մեծահասակների առողջության ամրապնդումը, ներդաշնակ զարգացումը, ֆիզիկական կուլտուրայով ու սպորտով զբաղվելու մատչելիությունը:
5.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից։
6. Ակնկալվող արդյունքը
Մեծահասակների և մարզվող երեխաների մարզումների շարունակականության ապահովումը տարբեր մարզաձևերով, մասսայական սպորտով զբաղվողների թվի աճ, առողջ ապրելակերպի խթանում, ֆիզիկական կուլտուրայով և սպորտով զբաղվելու մատչելիությունը տարբեր տարիքի անձանց համար և արդյունքում՝ առողջ բնակչություն և մարզական բարձր նվաճումներ:
 7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»
       Որոշման նախագծի ընդունման անհրաժեշտությունը բխում է ՀՀ կառավարության 2023 թվականի դեկտեմբերի 7-ի N 2145-Լ որոշմամբ հաստատված «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարությունից և ռազմավարության գործողությունների պլանի» մասնավոր նպատակ 2.1 գործողություն 2, այն է՝ յուրաքանչյուր մարզում մեկական պետական համալիր մարզադպրոցի հիմնում՝ մարզադպրոցների տիպային կանոնադրության վերանայմամբ, որը կամրագրի մարզման գործընթացի շարունակականությունը:
8. Որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:


